
Datos
Hora: 12:15: Xuntanza do Grupo motor mantida no Centro Socio-Cultural de Vite. Chego ás 12:15, hora de comezo. Alí xa están ubicados, no salón de actos, onde se dispoñen os cartaces da exposición dos 30 anos.
Asistentes e distribución: 
Dúas mesas longas, un lado para proxectar. Por orde: Gori, Xermam, Sandra, Felicia, Paula, eu, Joel, Rosa, Luki, María.
[bookmark: _GoBack]Comeza Joel aludindo á súa dificultade para acudir a cotío ás xuntanzas, e dicindo que obxectivo actual difire do inicial, que era máis modesto. Parécelle interesante pero cre en que hai que incorporar ás institucións (Biblioteca do CSC Saramago, USC, Museo do Pobo Galego...). Tamén di que as enquisas se poderían distribuír a través da web, aproveitando eventos públicos para facer. E que o seu traballo o pon a disposición do GM aínda que só chega até o 2001.
Maria pide unha primeira rolda de opinións encol do documento de Plan Director (PD), no Drive.
Felicia di que hoxe habería que aclarar contidos, actividades e responsables.
Gori discrepa e di que antes de concretar habería que saber mellor en que queremos traballar.
María insiste en preguntar se o obxectivo segue a ser o arquivo vivo, con todas as tarefas asociadas. Di que hai que pensar en onde poñer o foco, se na materialización do arquivo ou na xeración dunha dinámica no barrio que poida conducir a ese arquivo un día. Tamén reclama reflexión sobre o GM para pensar como funciona e como quer funcionar. (Felicia contesta que como grupo aínda estamos coñecéndonos). María suxire traer xente que nos conte as súas experiencias, e apela a saír da xuntanza de hoxe cunha decisión firme: ou se traballa no deseño do arquivo ou en actividades de dinamización, ou se busca un equilibrio.
[Silencio...]
Rosa di que o fundamental é o arquivo, que ese será o incentivo para a dinamización. Ante a pregunta de María de se estaría disposta a aprender, Rosa di que si, e Sandra reafirma esta disposición.
Gori di que xa hai materiais dabondo para facer o arquivo (non de antes do ’87), contando co libro de Joel como base do traballo.
Xermam intervén para dicir que el ve unha visión orientada ao obxecto como base da memoria (o libro, os cartaces...), que é moi común, pero que hai que pensar se se van incorporar as testemuñas. Gori replica que non no sentido de dinamizar nada; e suxire convocar á xente a traer algúns obxectos relacionados coas Olimpiadas, por exemplo.
María di que iso tería que ser despois do deseño do Plan Director.
Luki afirma estar moi perdido, que xa non recoñece de que se está a falar en relación á proposta inicial, non ve como se vai concretar. Hai un debate en torno a estas dúbidas. Felicia di que hai que manter o xa feito e ir incorporando novas ideas.
Joel pregunta que é que queredes ter para setembro [diríxese a María e Paula].
María di que o obxectivo non é delas, senón do GM. O obxectivo delas é testar a metodoloxía Cabila e impulsar un proxecto de memoria de barrio en Vite, e ver como o barrio quere contar esa memoria; e o prazo ven dado pola duración dos seus contratos tamén [apunta Paula]. Insiste en que o GM ten que ter unha visión como GM.
[Silencio...]
María: vós vos viades como fontes de información, e pensabades que vos devolveríamos un documento, e o documento ídelo facer vós, e nós ímosvos acompañar.
Sandra opina que o problema xeral ven de que Vite en Rede non funciona realmente como unha rede, senón que son grupos máis ben desconectados.
María aproveita para retomar o argumento de que o GM ten que funcionar como Grupo, e chama a atención sobre o feito de que ninguén escribiu no PD.
[Silencio...]
Gori di que ten que asumir a iniciativa é Vite en Rede. Sandra di que hai xente de VR no GM. Rosa di que mentres non teñamos claro o que imos facer, a ela resúltalle oi difícil escribir nada, pero asistir ás xuntanzas para ela non é unha perda de tempo. O temor é que vai pasar cando María e Paula non estean.
Felicia dille que ten que implicarse para concretar as ideas que xa están recollidas; que xa sabemos o que queremos facer. E apela a que Luki o faga tamén. Rosa replica que ela non sabe como empezar, que non se pode responsabilizar de algo se non sabe facelo. Felicia di que ten que ter iniciativa, como Gori amosa o seu interese en facer algo co anterior ao ’87, ao que Gori resposta que non é así. Rosa insiste en que non ten claro que queiramos facer o arquivo.
Xermam intervén para dicir que o GM está batendo contra a idea do arquivo, e que se considerades que necesitades formación, igual podemos empezar por pensar en que formación. Ou por pensar en que actividades desenvolver para activar a memoria do barrio. Eu insistirei nisto pouco despois, preguntando se queren facer eles o arquivo ou que se faga o arquivo.
Gori insiste en que quen ten que levar a iniciativa é VR. Hai un debate sobre a implicación persoal de cada quen no GM e no proxecto. Felicia pregunta que que vos pasa. Di que está todo nas etiquetas, e que xente como Rosa ou como Gori tense que implicar tamén; María recalca isto lembrando os compromisos de colaboración do GM, e que o GM ten que cobrar conciencia do seu rol e dar lle personalidade ao que faga. Gori di que as etiquetas xa están, que iso é o arquivo (Rosa pregunta se é así).
Xermam insiste nas dúas opcións (facer arquivo ou facer actividades para sentar as bases do arquivo).
Rosa di que se non o ve claro non pode ir á xente a contarlle algo que non entende. Interpela directamente a Joel. Joel insiste en que a idea inicial non é o punto no que estamos, pero que a idea do arquivo vivo pode ser até rentable. Insiste en que ofrece o seu libro como base para o que sexa.
María di que se a idea é lanzar o arquivo hai que formarse, decidir en que campos, traballar xuntas... e que hai que avaliar as forzas que tedes. Tamén pregunta se traer xente é simplemente para escoitar outras experiencias ou para traballar conxuntamente nun obradoiro. Di que no PD hai varias actividades relacionadas, e que para poder ilusionar con tarefas (lembra a intervención de Luki da xuntanza anterior) hai que organizar actividades de captación de colaboradores.
[Silencio...]
Felicia pregunta se podemos poñer data a esa convocatoria. [Hai unha pequena confusión sobre a que se refire, se ao que comentara Gori das olimpiadas ou se é outra cousa]. Gori di que falamos de chamar a xente que consideremos interesante para a construción desa memoria. Potenciais colaboradores, non unha convocatoria aberta. Sería unha actividade para deseñar o arquivo. [Hai certas discrepancias] María aproveita para recalcar que deste obradoiro habería que sacar que arquivo se quere, e tomar decisións. Rosa segue manifestando as súas dúbidas.
Felicia pregunta por que non facemos a actividade piloto, o das mulleres cuxo guion compartiu e sobre o que ninguén opinou. Rosa di que as entrevistas terían que ser a máis xente, Gori concorda e di que habería que ter unha estrutura. Levántase e vai cara as etiquetas para insistir nas tres fases (espazo material, dixital, rede), Luki di que xa hai material, e un montón de cousas que poden formar do arquivo dixital, e que o outro forma parte das actividades de comunicación e divulgación. O obxectivo é conservar a memoria, pero non sabemos nin como se vai rexistrar nin cal é o obxectivo final. Estaría ben escoitar algunha experiencia similar de barrios que quixesen contar a súa historia.
Finalizamos e saímos ás 14:00. Fóra do sitio, aínda hai quince minutos de conversación.

